
Fresenfahn in'n Wind

el

Siinn in de Seils

Op twee Been un veer Poten

“mma un Giinter iinnerwegens in Sleswig-Holsteen

Wiat is dat blots fér en Minsch, de dat op sik nehmen deit, eenmal rundiim uns Republik to wannern? Richtig, Giinter
Schmitt is to Foot Gim Diiitschland lopen, nich alleen —Hund Emma weer dorbi. De Grenzen un de Spraken weren
sien grote Thema, un doriim weer uns Grenzland mit all de verscheden Spraken besiinners intressant fér em.

Marianne Ehlers

In’t Soorland is he tohuus - in en Bundsland,
wo jiist so as in Sleswig-Holsteen de Grenz un
de verscheden Spraken immer en Rull speelt
hebbt, bit vundaag hen. Spraken un Mundoor-
ten hebbt em al immer intresseert - un so hett
he 6ver Johren in sien Heimat Mundoort-
Symposien op de Been stellt. Schrieversliitid
ut ganz Diititschland hebbt sik jedes Johr dra-
pen, for en ganze Week. Schreven hebbt se in
ehr Spraak: alemannsch, schwaibsch, mosel-
franksch ... un immer dorbi weer een vun de

Plattdiiitschen. So hebbt wi uns kennenlehrt
un dver de Spraak Kuntakt kregen. Kloor, dat
wi uns in Sleswig-Holsteen drapen hebbt, as
de grote Reis to Foot in de Gang weer.

Un woriim nu wull he partout iim Diiiitsch-
land lopen? ,Nix anners an en Droom!“ lach
he op mien Fraag hen. Blots dat diisse Droom
ok wohr worrn is. Na dortig Johr as Journalist
bi de Soorlandschen Funk wull he noch mal
wat anners maken un frie arbeiten. Un wiel

he al Wanner- un Radwannerboker schreven
harr - ut egen Beleven - un sik dat totruen
dee, maak he sik op den Padd.

Nich blots den groten sworen Wannerruck-
sack, man ok vele Fragen harr he mit. 25 Johr
na dat Schengen-Afkamen wull he weten: wat
hett sik dnnert in Kopp un Hart bi de Min-
schen, de an de Grenz leevt un arbeidt? Wo
stind de Grenzen noch dor, wo siind se weg?
Un wat is mit Spraak, Heimat un Identitit?

